
1) EXPOSICIÓNS 
 
X. L. Méndez Ferrín. 31 artistas: Desde o 18 de febreiro ata o 18 de abril a Casa dos 

poetas acolleu esta mostra itinerante que incorporou obras de outros 
tres artistas máis mentres estivo en Celanova.  

 
Aportaron cadros, debuxos e esculturas sobre a vida e obra do 

autor de Vilanova dos Infantes artistas como: Florencio de Arborio, 
Xoaquín Balsa, Alexandro, Arturo baltar, Bertho, Manuel Buciños, 
Antonio Failde, Acisclo Manzano, Nelso Villalobos, Virxilio, Xurxo 
Oro Claro, Miguel Anxo Martínez Coello, Ramón Conde e Menchu 
Lamas entre outros. 

 

 
A obra Redes Escarlata contra Maquieiro ocupou a galería 

 

Xosé Collazos: o retratista de Matamá: Esta mostra, organizada polo Museo do Pobo 
Galego, serviu de aproximación visual á microhistoria da provincia de 
Ourense a  principios do s.XX para todos aqueles que visitaron a Casa 
dos Poetas durante o mes de xuño. 

  Sesenta fotografías mostraron diversos aspectos da vida cotiá 
agrupados en dous temas principais: o traballo e as celebracións. 

   Inauguración da Exposición o 8 de xuño de 2006 

 

Curros, o noso veciño máis ilustre: Esta exposición foi o resultado dunhas actividades 
realizadas anteriormente polos dous colexios de primaria de Celanova, 
dúas formas diferentes de achegarnos á figura do poeta. Do 7 de xullo 
ó 6 de agosto os visitantes da Casa dos Poetas pudieron ler o poema 
‘Unha boda en Einibó’ e ver nas fotografías tomadas no mes anterior a 
interpretación persoal que del fixeron os alumnos do Sagrado Corazón.  

No segundo andar os retratos e caricaturas de Curros foron o 
centro de atención gracias ós nenos do colexio Curros Enríquez. 

 
          Varios retratos de Curros expostos no 2º andar 

O país dos mil castros: Esta mostra  consistiu nun conxunto de 50 fotografías do autor 
Peter Schneider (das que se expuxeron 30) que percorren toda a Galicia 
celta polos castros de Borneiro, Troña, Fazouro, Viladonga, Punta dos 
Prados, Pendía, A Torre, Neixón, Baroña, Santa Tegra, San Cibrián de 

Las e no que  Castromao ten unha especial relevancia nesta ocasión. 
Imaxes en branco e negro tomadas durante o inverno, cando os castros  
recuperan o seu aspecto aspecto máis primitivo, que evocan 
conscientemente o pasado histórico mesturado coa tecnoloxía actual do 
revelado fotográfico.  

 
A casa natal de Manuel Curros Enríquez acolleu esta exposición 

desde o 10 de agosto ata principios de outubro gracias á colaboración 
co Consello Galegos de Museos e o Museo do Pobo Galego. 

 

 
Antonio Piñeiro, Xosé Carlos Sierra, Peter Schneider, Elvira Cuevillas e  
Jose María Rodríguez durante a inauguración 
 
 

 
Imaxe de Castromao pertencente á exposición O país dos mil castros 

Concurso fotográfico Raigame 2006: Con motivo do “Outono Fotográfico”, iniciativa 
que pretende encher a provincia de Ourense de exposicións 
fotográficas, a Fundación Curros Enríquez xunto co Concello de 
Celanova acolleu unha mostra de sesenta imaxes tomadas con motivo 
dun concurso de fotografía. O tema céntrase na festa do Raigame na 
súa edición de 2006 e que se celebra tódolos 16 de maio en Vilanova 
dos Infantes. Estampas de caráter etnográfico que promocionan as 
actividades realizadas na vila natal na nai de Curros Enríquez que 
estiveron na Casa dos Poetas  do 1 ao 15 de novembro de 2006. 

  Sala principal coas fotografías premiadas no concurso do Raigame 2006 

 

Wenceslao Fernández Flórez. Vida e obra: En colaboración coa Fundación Wenceslao 
Fernández Flórez, a Casa dos Poetas acolleu unha mostra fotográfica 
sobre a vida e obra deste escritor galego do 1 de decembro ao 14 de 
xaneiro de 2007. 

 
Momento da inauguración da exposición na Casa dos Poetas 

2) PRESENTACIÓN DE LIBROS 
 
Conversas con Méndez Ferrín: O 18 de febreiro tivo lugar a presentación do libro 

“Conversas con Méndez Ferrín”, da autoría do xornalista celanovés do 
Faro de Vigo, Xosé Manuel Del Caño, que é membro ademais –xunto 
co propio Méndez Ferrín- do Padroado da Fundación Curros Enríquez. 
Libro que inspirou a exposición de X. L. Méndez Ferrín. 31 artistas. 

Antonio Mouriño presidiu o acto en compaña de Xosé Luís Mendez Ferrín e Xosé Manuel del Caño 

 
 

En algún lugar de Orión: Seguindo coa promoción dos novos escritores da comarca, o 
17 de novembro a sala da lareira acolleu a presentación do primeiro 
libro de Natalia Corbillón. Con tan só 22 anos publica esta novela de 
carácter fantástico que formará parte dunha triloxía. 

 

 
Antonio Mouriño, presidente da Fundación, Natalia Corbillón e Pilar Martínez 
 
 

45 recetas con ortigas: Martín Álvarez, autor deste receitario, presentou a súa nova 
publicación na sede da Fundación Curros Enríquez o 2 de decembro.  

O editor Henrique Alvarellos, Antonio Moriño Villar e o autor Martín Álvarez compuxeron a mesa 

 
 
 

La máquina maravillosa. Tecnología y arte en el Quijote: O día 28 de decembro o 
catedrático de Teoría da Literatura da Universidade da Coruña, membro 
da Fundación e celanovés de orixe, José María Paz Gago presentou o 
seu novo libro na sala da lareira da Casa dos Poetas.  

 

 
 
3) CURSO DE VERÁN “DOCUMENTAL. IMAXINAR A REALIDADE”  

 

En colaboración coa Fundación Carlos Casares, a Universidade de Vigo e o 
Concello de Celanova organizouse un Curso de Verán sobre o documental do 12 ó 14 
de xullo combinando as conferencias coa proxección de varios traballos. Destacou 
especialmente un documental feito por alumnas da universidade que traballaron eses 
días para mostrar a Celanova que ven os propios veciños.No seu programa procurouse 
acometer o fenómeno en varias frontes, desde a necesidade de coñecer algunhas das 
súas claves creativas máis contemporáneas, a evolución histórica e a situación actual no 
mercado, ata saber dos propios creadores polas súas verbas. Cabe mencionar a 
participación de Miguel Anxo Fernández (crítico de cine e televisión e profesor de 
Comunicación Audiovisual da Universidade de Vigo), Xosé Zapata (productor, 

IBCinema) ou Jaime Pena (Historiador e director do Centro Galego de Artes da Imaxe) 
entre outros. 

 
4) OBRADOIROS E ACTIVIDADES PARA NENOS 
 
Talleres do colexio Curros Enríquez de Celanova: Os nenos de primaria deste centro 

levaron a cabo diversas visitas guiadas á casa natal de Curros Enríquez 
combinadas coa realización da ruta currosiana e talleres de expresión 
plástica. Estas actividades leváronse a cabo durante o mes de maio. 

 

 
 

 A sala de xuntas e a horta foron os lugares escollidos para os talleres 
 
 
 
 
 
 
 
 
 
 
 
 
 
 
 
 
 
 
 

190 nenos de Celanova entre os 5 e 12 anos disfrutaron facendo 
debuxos de Curros e a súa casa 

Reinterpretación fotográfica de “Unha boda en Einibó”: Nesta ocasión foron os 
alumnos de primaria do colexio Sagrado Corazón os que realizaron 
parte da ruta currosiana. Durante o camiño levouse a cabo unha 
representación do poema de Curros que se plasmou nunha mostra 
fotográfica. Cabe destacar o número de participantes nesta actividade 
que rondou os 140 nenos. 

 

 
 
  
 
 
 
 
 
 
 
 
 
 
 
 
 
 
 
 
 
 
Taller: montaxe dunha exposición: O traballo feito nas dúas actividades anteriores deu 

lugar á exposición Curros: o noso veciño máis ilustre, excusa 

aproveitada para invitar aos nenos a colaborar no seu proceso de 
preparación: publicidade, inauguración, distribución e colocación. 28 
de xuño e 4 e 5 de xullo foron as datas escollidas para este obradoiro. 

 

  Participantes do taller: Montaxe dunha exposición 
 
 

Obradoiros de Nadal: En colaboración co Concello de Celanova, os obradoiros 
destinados aos máis pequenos da vila tiveron lugar na Casa dos Poetas 
os días 26, 27 de decembro e 3 de xaneiro. Unha das xornadas estivo 
dedicada á literatura e animación á lectura da man dun contacontos. 

 

 
 

5) ENTREDA DO PREMIO: CELANOVA, CASA DOS POETAS 
 
 

O día 3 de setembro celebrouse o acto da entrega do premio “Celanova Casa dos 
Poetas”, na súa XXII edición ao pintor Virxilio. Como adoita acontecer tódolos anos, o 
acto desenvolveuse segundo o seguinte  programa: 

 
HORA ACTO 

11,00 Recepción do premiado e convidados na Casa do Concello 

· Alborada a cargo do grupo de gaitas “O gaiteiro de Penalta” 

11,30 Ofrenda floral diante do monumento de Celso Emilio Ferreiro: 

· Presentación do acto e palabras de recibimento: 

o Antonio Mouriño Villar (Presidente da Fundación) 

· Colocación do ramo de flores diante do monumento de Celso Emilio 

Ferreiro 

o Isabel Ingelmo (Vocal da Fundación Curros Enríquez) 

o Luis Ferreiro (Vocal da Fundación e fillo do poeta) 

· Intervención do grupo “O gaiteiro de Penalta” 

o “Alborada de Celanova” 

· Intervención de lembranza de Celso Emilio no seu cabodano 

o Xosé Luís Méndez Ferrín 

· Recital de dous poemas  

o “Évos a lengua gallega” de Curros Enríquez  

o “En Celanova había un neno triste” de C. E. Ferreiro 

· Intervención do grupo “O gaiteiro de Penalta”: 

o Os teus ollos 

o Himno galego 

12,30 Entrega do premio na Sala da Lareira da Casa dos Poetas: 

· Mesa: Antonio Mouriño, Dolores Villarino, Virxilio Fernández, e 

José Luís Cochón Touriño. 

o Apertura do acto por parte do Presidente da Fundación 

o Lectura da acta por parte do Secretario da Fundación 

o Entrega do premio 

o Sinatura do premiado no libro de honra da Fundación 

o Laudatio do premiado por parte do profesor José Luís Cochón 

Toruiño 

o Responde Virxilio Fernández 

o Entrega dun libro de Neira Vilas á Fundación con cartas de 

Curros Enríquez como presidente da Asociación Iniciadora e 

Protectora da Real Academia Galega, e palabras de 

lembranza do centenario da Real Academia. 

o Agradecemento do Presidente da Fundación á Presidenta do 

Parlamento e entrega dun recordo da súa estadía en Celanova 

o Clausura por parte da Presidenta do Parlamento. 

14,00  Actuación do grupo de gaitas “O gaiteiro de Penalta” no patio. 

14,30 Xantar na Horta da Palabra 

Momento da entrega do Premio 

 

 
Participación de Xosé Neira Vilas en lembranza do Centenario da Real Academia Galega 
 

 
  Momento do xantar servido na Horta da Palabra 
 
 

6) CICLO DE CINE CLÁSICO 

 A sala de proxeccións da planta baixa do edificio acolleu durante as vacacións 
de Nadal un ciclo de cine clásico. Proxectáronse un total de dez filmes dos anos 40-50 
en sesión de mañá e tarde durante os días 22, 23, 26, 27, 28, 29, 30 de decembro e 2, 3, 
4 e 5 de xaneiro de 2007. “El gran dictador”, “Casablanca”, “Cantando bajo la lluvia” e 
“La tentación vive arriba” son algúns dos títulos escollidos. 
 
 
7) PROMOCIÓN DA CASA-MUSEO E DA RUTA CURROSIANA 
 
 Coa apertura da casa-museo comezouse o envío de información aos centros de 
ensino de primaria e secundaria de toda Galicia, tanto da posibilidade de visita do 
edificio coma das actividades entorno a Curros que se poden facer en Celanova. A 
acollida foi moi satisfactoria tendo en conta que o curso xa estaba comezado e ata a 
Casa dos Poetas acercáronse máis de mil estudiantes. Corenta foron en total os grupos 
que visitaron a casa, dos que douscentos cincuenta realizaron en parte ou na súa 
totalidade a ruta currosiana.  
 
 

 
Visita de La Grande obra de Atocha de A Coruña 

   
 
 

Os datos xerais de visitantes revelan que foron 3.100 as persoas que pasaron pola sede 
da Fundación Curros Enríquez durante o ano 2006. Cabe destacar o elevado número de 
visitantes procedentes da comarca de Celanova, case  mil, que xunto cos do resto da 
comunidade autónoma fan un total de dous mil cincocentos, sendo os restantes 
cincoquentos de fóra de Galicia. 

Visita do IES O Castro de Vigo en maio á Casa dos Poetas 

 
 
 

Para entregar ao visitante elaboraronse unha serie de folletos explicativos. Sobre 
a historia da casa e a Fundación foi o primeiro deles para a continuación traballar nun 
sobre os escritores de Celanova, sendo Curros e Celso Emilio as figuras centrais, e un 
libriño con poemas de Curros para ler durante o traxecto da ruta currosiana. Neste 
último tamén se fai unha explicación da ruta e os lugares de interese para visitar en 
relación coa figura do poeta. 

 
 

  
Un dos grupos facendo a ruta currosiana 

 
 
 
8) PARTICIPACIÓN NO ENCONTRO DE CASAS MUSEO E FUNDACIÓNS DE 

ESCRITORES 
 

Unha representación da Fundación Curros Enríquez participou en outubro no 
XIII Encontro da Asociación de Casas Museo e Fundacións de Escritores celebrado en 

Moguer (Huelva). No transcurso deste Encontro, como ven sendo habitual dende hai 
varios anos celébrase unha queimada promovida pola Fundación Curros Enríquez na 
que participan os representantes das Fundacións e Casas Museo participantes no 
Encontro e que constitúe un dos actos centrais do mesmo. 

 
 Na mostra sobre os 

escritores e o cine Manuel Curros 
Enríquez estivo representado polo 
filme “La Virgen del Cristal” 

 
 
 
 
 
 
 
 
 

 
 

Participantes no encontro de A.C.A.M.F.E 
 
 
 
 

9) PREPARACIÓN DE PUBLICACIÓNS 
 
Por unha banda varios membros da Fundación están a traballar na publicación dunha 
“Guía literaria da Celanova dos escritores Manuel Curros Enríquez e Celso Emilio 
Ferreiro” e por outro lado, proximamente, esta entidade contará cunha revista que 
periodicamente informará das actividades que se están a desenvolver en torno a Curros 
ao mesmo tempo que terá un contido literario de acordo cos obxectivos desta 
Fundación.  
 
10) CREACIÓN DA PÁXINA WEB: www.currosenriquez.es 
 
 Outra maneira de promoción tanto da Casa dos Poetas coma da propia Fundación 
foi a creación da páxima web. Nela pódese consultar aspectos relacionados coa vida e 
obra de Manuel Curros Enríquez, coa historia da casa e da Fundación (antigo Patronato) 
e coa ruta currosiana. As actividades xa realizadas e mailas que se van a desenvolver 
tamén teñen os seus apartados, así como as noticias que aparecen sobre a Fundación na 
prensa escrita. 
 
 
11) ADQUISICIÓN DE MATERIAL PARA O MUSEO 
 

 
Adquisición de publicacións para a biblioteca: Durante o ano procedeuse á adquisición 

de distintas obras literarias, traballos de investigación e 
outras publicacións en xeral relacionadas cos obxectivos 
de divulgación e promoción de Curros Enríquez e outros 
autores de Celanova cos que xurdiu a Fundación. Estas 

adquisicións xunto co resto de publicacións enviadas 
polos patróns da Fundación e outras colaboracións (cabe 
destacar o envío de case catrocentos libros por parte da 
Biblioteca Pública de A Coruña “Miguel González-
Garcés”) permitirán a apertura no ano 2007 da 
biblioteca da Casa dos Poetas con servicio de préstamo 
gratuito. 

 
Recepción de documentación de particulares: A recepción de documentos por parte de 

particulares foi aumentando a medida que acababa o ano. A casa-
museo comezou a actuar como un arquivo no que se pode depositar 
todo tipo de material relacionado escritores de Celanova. Así ocorreu 
coa doación de once cartas de M. Curros Enríquez dirixidas a Jesús 
Muruais, o retrato dun Manuel Curros Enríquez moi novo, a colección 
das obras completas deste mesmo autor de principios do século XX ou 
o primeiro número da revista Adiante dirixida entre outros por C. E. 
Ferreiro. 

 
 
 
Adquisición de material audiovisual: Tamén se levaron a cabo diversas xestións 

destinadas á consecución de documentación audiovisual para fornecer 
o arquivo de imaxes da Casa, como ocorreu cun anuncio protagonizado 
por C. Emilio Ferreiro nunha campaña de seguridade do peatón en 
1979 ou a reproducción das fotografías de Joaquín Pintos con motivo 
do poema de Curros Enríquez “ A Virxe do Cristal”  pertencentes ao 
Museo de Pontevedra. 

 
 
 
 
 
 
 


